
Ευχή ευλογήσεως της Βασιλόπιτας  

του Νέου Έτους 

 

Εὐχὴ εἰς εὐλόγησιν βασιλόπιττας ἐπὶ τῷ νέῳ ἔτει 

 

 

Τοῦ Κυρίου δεηθῶμεν· 

 

Δέσποτα Κύριε Ἰησοῦ Χριστὲ ὁ Θεὸς ἡμῶν, ὁ ἐν χερσί σου 

διακρατῶν τὰ σύμπαντα καὶ ἐκ τοῦ μηδενὸς πλάσας τὸν κόσμον καὶ 

θέσας ὅρια χρόνων καὶ καιρῶν, ὁ ἄκρᾳ καὶ συγκαταβατικῇ 

φιλανθρωπίᾳ σαρκωθεὶς ἵνα ἡμᾶς πεπτωκότας ἀνορθώσῃς καὶ 

θεώσῃς, ὁ καταξιώσας ἐν τῇ πολλῇ σου πατρικῇ εὐσπλαγχνίᾳ ἐγγίσαι 

καὶ αὖθις εἰς τὰ κράσπεδα τοῦ νέου ἐνιαυτοῦ τῆς χρηστότητός σου, Σὺ 

Πανάγαθε Βασιλεῦ, ἐπίβλεψον ἐφ’ ἡμᾶς εὐμενῶς οὐρανόθεν καὶ 

εὐλόγησον πλουσιοδώρως κατὰ τὴν θεϊκήν σου ἀγάπην καὶ τὴν 

περίοδον τοῦ νέου ἔτους τούτου, τηρῶν ἅπαντας ἐν ὑγείᾳ σταθερᾷ, ἐν 

ἀγάπῃ ἀνυποκρίτῳ, ἐν τηρήσει τῶν θείων σου ἐντολῶν, ἐν εἰρήνῃ 

ψυχῆς, ἐν αἰσθήσει τῆς ἀπανταχοῦ ζωηφόρου παρουσίας σου, ἐν 

ἁγιασμῷ ὁλοτελεῖ, ἐν ὑποταγῇ τῶν βιοτικῶν ἐναλλαγῶν, ἐν καρτερίᾳ 

τῶν ἐπισυνβαινόντων πειρασμῶν, ἐν εὐλογίᾳ προσωπικῇ, 

οἰκογενειακῇ καὶ ἐθνικῇ, ἐν μετανοίᾳ εἰλικρινεῖ καὶ διηνεκεῖ, ἐν 

πνεύματι δοξολογίας καὶ εὐχαριστίας, ὥστε ὡς τέκνα φωτὸς καθ’ 

ὥραν καὶ στιγμὴν περιπατῶμεν καὶ ὡς ἐπιθυμηταὶ τοῦ γλυκέος 

Παραδείσου ἐνεργῶμεν καὶ ὡς μέλη τοῦ τιμίου Σώματος, τῆς 

ἁγιωτάτης Ἐκκλησίας σου, ἐν χαρᾷ ἀναφαιρέτῳ θεοπρεπῶς καὶ 

χριστοειδῶς συμπεριφερώμεθα. 



Ευχή ευλογήσεως της Βασιλόπιτας  

του Νέου Έτους 

Ναί! Κύριε Παντοκράτορ καὶ Πολυέλεε! Συγχώρησον ἡμῖν πᾶν 

ἁμάρτημα καὶ πλημμέλημα ἑκούσιόν τε καὶ ἀκούσιον καὶ δὸς δύναμιν 

ψυχῆς, ἵνα εὐτόνως συνεχίσωμεν τὴν ἐπὶ γῆς πορείαν ἡμῶν ἐπ’ ἐλπίδι 

κληρονομίας τῆς ἀφθάρτου σου Βασιλείας, ἐν ᾗ ἀξιωθείημεν φαγεῖν 

ὡς ἐνταῦθα τὸν παρόντα ἑόρτιον ἄρτον ἐκεῖ τὸν αἰώνιον Ἄρτον, ἐν τῇ 

αἰωνίᾳ συνοικήσει καὶ δοξολογίᾳ τοῦ προσκυνητοῦ σου Προσώπου 

μετὰ τῶν ἀγγελικῶν ταγμάτων καὶ τοῦ χοροῦ τῶν ἀπ’ αἰῶνος 

εὐαρεστησάντων σοι. Πρεσβείαις τῆς Παναχράντου Δεσποίνης ἡμῶν 

Θεοτόκου καὶ Ἀειπαρθένου Μαρίας, τοῦ ὁσίου καὶ θεοφόρου Πατρὸς 

ἡμῶν Σίμωνος τοῦ Μυροβλύτου, τῆς ἁγίας ἐνδόξου Μυροφόρου καὶ 

Ἰσαποστόλου Μαρίας τῆς Μαγδαληνῆς, τοῦ ἐν ἁγίοις Πατρὸς ἡμῶν 

Βασιλείου Καισαρείας τοῦ Οὐρανοφάντορος τοῦ Μεγάλου καὶ Πάντων 

τῶν Ἁγίων σου. Ὅτι σοὶ πρέπει πᾶσα δόξα, τιμὴ καὶ προσκύνησις σὺν 

τῷ ἀνάρχῳ σου Πατρὶ καὶ τῷ παναγίῳ καὶ ἀγαθῷ καὶ Ζωοποιῷ σου 

Πνεύματι νῦν καὶ ἀεὶ καὶ εἰς τοὺς αἰῶνας τῶν αἰώνων.  

Ἀμήν. 

 

 

 
 


